
Obrak San Kristobal kaleko bizilagun batek galdetu du nola dagoen 
Ubitxa eta San Kristobalen arteko igogailuaren proiektua.  
 

Lehen igogailua jartzeko obrak urte honen amaieran 
hasiko dira. Aurreikusita dago bigarren igogailua 2022. 
urtearen erdialdera eraikitzen hastea.  
 

Alkatetza Bizilagun batek jakin nahi du zergatik ukatu den Aizarnako 
orubean etxebizitzak eraikitzeko lizentzia. 
 

Ez da ukatzen hura eraikitzea. Udalbatzan aztertu zen gaia 
partzelaren xehetasun-azterlanaren onarpena izan zen, 
zeren eta jabetzak aldaketak egin nahi baitzituen Hiri 
Antolamenduaren Plan Orokorrean hasieran 
aurreikusitako ordenamenduan. Eta, xehetasunen 
azterlana onartu ez zenez, promozioak eraikuntza gara 
dezake, Plan Orokorrean hasieran aurreikusitakoan 
oinarrituta. 
 

Zerbitzuak/ 
Udaltzaingoa 

Urkiko auzotar batek salatu du Ubitxako haur-jolasen gunea 
kendu eta haren ordez kalistenia-gune bat jarri dutenetik gazte 
asko biltzen direla bertan eta maskarillarik gabe ibiltzen direla.  
Eskatu du parke hori Polonia Etxeberria inguruan jar dadila, pixkat 
aparte geratzen delako, eta erabiltzaileek ez luketelako 
hainbesteko eragozpenik sortuko auzotarren artean. 
 

Gune horretan gazteak juntatzen dira jarduera fisikoa 
egiteko (kalistenia), eta ez dira jaso kexa edo gorabehera 
gehiago.  
 
Parkeak ez du inguruan eraikinik, eta, instalazio hori jarri 
aurretik, toki hori ez zen asko erabiltzen. 

